
				এই পাতাটির মুদ্রণ সংশোধন করা প্রয়োজন। 
.
" ، بہ سر ۔ جن
লহরাদাবাদ বা মােরাদাবাদ, যুক্তপ্রদেশের রোহিলখণ্ডবিভাগের একটা জেলা। এই জেলার প্রধান নগর মুরাদাবাদ-ইহা ১৬২৪ খ্ৰীষ্টাব্দে দিল্লীর সম্রাট শাহজাহানের আদেশে রাস্তম খাঁ কর্তৃক যুবরাজ মুরাদবক্সের নামে নিৰ্ম্মিত হইয়াছিল। রাস্তম খাঁ এ প্রদেশের শাসনকৰ্ত্তা ছিলেন, তাহার নিৰ্ম্মিত রামগঙ্গার তটপ্রদেশস্থ দুর্গটা এখনও ভগ্নদেহে বিরাজমান আছে। আমরা রামপুর যাইবার পথে এস্থানে অবতরণ করিয়াছিলাম। আউধরোহিলখণ্ড রেলওয়ের সহিত এই জেলার বহু স্থান সংযুক্ত থাকায় । বাণিজ্যের পক্ষে বিশেষ সুবিধা হইয়াছে। মুরাদাবাদ সহরটীি ছোট খাট— রাস্তাঘাটগুলি দেখিতে বেশ মনোরম ৷ সময় সময় রামগঙ্গা ও গঙ্গা নদীর বন্যায় এ জেলায় শস্যাদির খুব ক্ষতি হয়। সেইজন্য কয়েকবার দুর্ভিক্ষের দারুণ প্রকোপে মুরাদাবাদ জেলার অধিবাসীদিগকে ভয়ঙ্কর যন্ত্রণাভোগ করিতে হইয়াছিল, এখন নদীবক্ষে চড় পড়িয়া উহা সংকীর্ণ হইয়া গিয়াছে। ১৮৬৪ খ্ৰীষ্টাব্দে চতুৰ্থবার দুর্ভিক্ষ-রাক্ষসীর করােল আক্রমণে এ জেলা উৎসন্নপ্রায় হয়। সে সময়ে বহুলোকে আমের আঁটি খাইয়া জীবন রক্ষা করিয়াছিল; পুনরায় ১৮৬৮-৬৯ এবং ১৮৭৭-৭৮ খ্ৰীষ্টাব্দে যে দারুণ দুভিক্ষ ঘটে। গবৰ্ণমেণ্টের শত চেষ্টাতেও সে সময় অনশনক্লিষ্ট নরনারীর অন্নকষ্ট নিবারিত হয় নাই—না হইবার প্রধান কারণ সে বৎসর রাজপুতনা প্রভৃতি দূরদেশের অন্নকষ্ট-পীড়িত নরনারীও আসিয়া এস্থানে সমবেত হইয়াছিল- কাজেই দুৰ্ভিক্ষ অতিশয় ভীষণাকার ধারণ করে—গবৰ্ণমেণ্ট আর কয়দিকে ইন্ধন যোগাইবেন ? )
সম্রাট ঔরঙ্গজেবের মৃত্যুর পরে মোগলশক্তির অবসাদ হইলে কঠারিয়া বিদ্রোহিগণ কিছুদিন এস্থানে স্বাধীনভাবে রাজত্ব করিয়াছিল,— কিন্তু ১৭৩৫ খ্ৰীষ্টাব্দে পুনরায় এই প্রদেশ ও নগর । সম্রাট মহম্মদশাহ অধিকার করিয়া লন, এবং এখানে মােগলশাসনকৰ্ত্তা নিযুক্ত করেন। ইহার পর নাম মাত্র প্রায় এগার বৎসরকাল পৰ্যন্ত

